














URTE ZARRAREN AGURRA – J.Z. 1920-137-06 
  
Buru solla ta 
bekoki tximur 
bizkarra konkor 
zamauta, 
Aguratxo bat 
iltzer datza gaur 
arnasaz ezin 
beteta. 
  
Bakar-izketan 
diardu berak, 
biotza daula 
samiñez: 
«Ludi zitala; 
agur betiko.. ! 
agur dagiskat, 
iguñez...! 
  
«Erruge izanik 
zer dala-ta ni 
zamau ete nok 
obenez? 
Zer egin dauskat 
neure biotz au 
erdibitzeko, 
naigabez? 
  
«Eugaz geyago 
nik etxoat nai 
artu-emonik... 
ezer bez...! 
Nayago yoat 
il bein betiko 
ta il bein-betiko 
iguñez! 
  
«Baña il baño len 
entzun egidak, 
beste bein eta 
azkenez: 
«Ludira Yaunak 
bialdua nok 
eu asetzeko 



zorunez...!». 

 
 











YOSU! – J.Z. – 1920-138-015 
  
IXEN bat da eder samur 
ezti gozo biguna; 
saminpean dagonentzat 
atsegin ta zoruna 
  
IXEN bat da, illunpean 
Dabillenen argia, 
bera bezin argi ezta, 
ortze-goyan euzkia. 
  
IXEN bat da obenpean, 
Dagoanen itxaro, 
Aitatuaz beste barik 
lagun dagi oparo. 
  
IXEN bat da donokia 
poz-asetzen dabena, 
ta gaiztoki lexa barru 
dardaratzen txerrena. 
  
IXEN bat da goi eta be, 
orok dauna gurtutzen, 
etsayak be, nai ta nai ez 
beti dauna agurtzen. 
  
IXEN au da zorionez, 
maite-maite dozuna; 
goiko poz ta beko bildur: 
YOSU, IXEN DEUN-DEUNA. 
 













NEGU OLDOZKUNA- J.Z. 1920-139-021 
  
Mendi gallurrak zuri, soill-soill aran-muñoak 
zugatzak billotsik ta ixilik txoriak, 
axe-erauntzi barruan ekaitzaren marraskak 
negu bildurgarrian dantzuz bideztiak. 
  
Berun margoz ortzea dager, ta eguzkia 
bildur dala dirudi arpegia agertzen; 
odei zearka nozbait izpiak bialduta 
ekaitzaren bildurrez dau laster igesten. 
  
Ta uste dau bideztiak, eriotz baltz ituna, 
ekaitz-bidez ludiaz yabetuko dala; 
gogaldu bearrean udabarri pozkilla 
ekaitz-bidez gertatzen dabillela Yauna. 
  
Bardin gogo-bizitzan goi-eskar edur zuriz 
apain egonarren be, eltzen da negua; 
adimena goibel ta biotza leortuta 
bere barru entzunik girñaren orrua. 
  
Ta sarritan gogoak uste dau etsaipean 
ekaitz galgarri onek ondatuko daula; 
gogaldu bearrean betiko udabarria 
ekaitz bidez gertatzen dabilela Yauna. 
 









DIXIT INSIPIENS.... – J.Z. 1920-140-029 
  
                «Sentzungeak bere biotzan diño: 
                Yaungoikorik ez da». 
                                            (Psl. XIII-1) 
  
Ludi edertasunai so-egin eta nor da 
ezer ezpalekus lez gizon ayergea? 
Ortzean ikusirik euzki zoragarria 
ta ainbeste izar eder, nor geltzen eztana? 
  
Oyan baso, mendia tantaik orleiz yantzirik 
aran eta moñoak bedar eta loraz, 
ikusten dituana; zelan ez oroituko 
ainbat gauza gelgarrin Egille Yaunagaz? 
  
Ainbat egazti mueta, ainbat arrain, abere, 
zomorro eta pizti ugari, ugari, 
nor da ezdakuszana, lur itxaso axetan, 
ereserki ederra zuzentzen Yaunari? 
  
Itxaso zabal-azal antzikur ederran lez 
Yaunaren arpegia, nok ikusten eztau? 
Ekatxaren barrenan Yainko-beso altsua 
tximistaren argiaz edonok ez dazau? 
  
Baña zer; geure barru sentzunak ertsita be, 
adimen ta biotzan ezdaurkigu Yauna? 
nor da ba lotsagabe Yaungoikorik eztala 
esaten biotz barru asartuten dana? 
  
Oroen lotsagarri izate bat bakarrak 
ukatzen dau ero lez Yaunan izatea; 
«Yaungoiko bat bai dala» abes-aintzatsu-aurka 
auxe bakar-bakarrik: Gizon sentzungea. 
 





















EGI-BIDEA – J.Z. – 1920-142-047 
  
Egi-egarriz gustiz aulduta 
bein bidezti bat zegoan, 
bidekatuta erantzun billa 
oldozten bere barruan: 
 
Nondik sortu naz? norantza noa? 
Zertako nago ludian? 
Gaudi eder au yakin neinke nik 
zeñek egiña ete dan? 
 
Berez sortua eztirudi ta, 
norbaitek egin dau ziñez! 
Ze asmoz baña egin ete dau 
yakin gura dot yoranez. 
 
Bizitz igeskor onen ondoren 
bai ete dago besterik? 
Eriotz baltzan beste aldean 
ete da sari-zigorrik? 
 
Gorputz ustelkor onez gañera 
badot nik ezer barruan? 
«On egin beti, txarrik iñoz bez» 
nor diñostana gogoan? 
 
Zorun egarriz dodan biotz au 
ete da iñoz be aseko? 
Ludi onetzaz iguintzen da-ta, 
nok egiña da? norako....? 
  
                * * * 
  
Onetan ara non agertzen dan 
arpegi alai argiaz, 
Yaunan Gotzon bat au diñotsona 
idaztiño bat emonaz: 
-Egi-zoruna lortu nai bozu 
ara or bide bakarra». 
Pozez beterik zabaltzen dau ta 
zan... IRAKASTI KISTARRA. 
 











GETSEMANI´KO BARATZAN  J.Z. 1920-143-053 
  
Zugatz adarrak-zear labanka yausten diran 
illargiaren izpi argi, gozatsuaz, 
ikusi kistar maite, Yosu zelan dagoan, 
eta, negar egizu biotz saminduaz. 
  
Itun, zurbil, ikaraz, dar-dar bildurrez dago 
larritasunaz iltzer baratz-deun erdian, 
ekaitz bildurgarri bat, Nekaldiko ekaitza! 
yaiki dalako bere Biotz maitatian. 
  
Gure oben gustiak bere gain artzen doa, 
Aitari eskintzeko gustien ordaña, 
Berak gugaitik yasan Nekaldi gogorrena, 
ta, guri parkatzeko eskartxar-iraña. 
  
Ziñez ikaragarri lepaltzen daun zamea! 
Giza-oben gustiak! Oni dan aztuna! 
Nok ba, neurtu alko dau, Yainkoaren Semeak 
obendio gaxuoi dauskun maitasuna? 
  
Une baten ainbeste oben ikaragarri 
dakus ta ordaintzeko yasan beat dauna, 
ta, gogaltzez bakarrik artzen daun oñazeaz, 
lurrera eratsirik iltzer dago Yauna. 
  
Begira, auspez dago ta samin uin artean 
here biotza daula, otoi auxe diño: 
«Ene Aita; aldendu, al bada, edontzi au, 
ez baña nire nairik Zure naya baño». 
  
Eta oben zigorrak beragantzen ditula, 
biotzan sortzen yakon samiñen indarrez 
soña estaltzen yako, geldu zadiz kistarra! 
lurreraño eltzen dan izerdi odolez! 
  
Oron Yauna Bakarrik! Gotzonen poza zurbil! 
Aloroduna dar-dar...! Zelan izan leike? 
Ziñeskai ondogea! Argiz baña betea! 
Oben-aztuntasuna or ikusi geinke! 
 



























































































































AMA SORTZEZ GARBIARI J.Z.- 1920-159-183 
  
Zu zara Miren aranetako lili eder ta garbia, 
gustiz ederra, edur antzera, zuri daukazun yantzia. 
Eguzkiak lez dis-dis dagitzu arpegi zoragarriak; 
zure kutunoi biotzetara bialtzen zorun-izpiak. 
  
Yerosolymgo aintza zara Zu, Ixarreldarren zoruna, 
kistar-erria zeure izenagaz gora-goraltzen dozuna. 
Onetsia Zu Yaunak autuoi emakumeen artean, 
Zure antzedun bat ez daurki ba, ludi zabal dan gustian. 
  
Zu zara Sortzez Garbi-garbia, gure Amatxo laztana, 
ta, arren! laguntza eske gatoz gaur apal-apalik Zugana: 
Len-gurasoen oben galgarriz illun doguz adimenak, 
Argian Ama zaran ezkero urratu oben illunak. 
  
Geu-naimena be, lera on barik argal-indarge dogula, 
ekandunari yarraituteko daukagu auldu-aulduta; 
Zeuk indartzeke, zer ete geinke egin Amatxo laztana, 
izanik bakar Yaun altsuaren Neskutz Ama deun zarana? 
  
Salla danari gaiñ egiteko eztogu geugan indarrik, 
girñak pozkiña maitatzeko be, ezta bear dan neurririk; 
Nok ba zuzendu girña zitalak ta indartu biotz argala, 
Zeuk izan ezik guretzat beti argi dagizun izarra? 
  
Geure itxaroa zaran ezkero lagun zakiguz Yaunarren, 
Zure onoimen lurrun ondoren yarraitu daigun pozarren; 
Oben galgarriz kutsutuok ba ustatsu gatoz Zugana, 
Arren! gustiok donokiratu gaizuzan Ama laztana. 

